
1. Apakah kegunaan GABAPENTIN
Epilepsi:
Gabapentin diindikasi sebagai terapi
tambahan dalam rawatan sawan
(separa) dengan atau tanpa
generalisasi di kalangan orang dewasa,
dan kanak- kanak berumur 3 tahun
dan ke atas.
Keselamatan dan keberkesanan dalam
terapi tambahan pada pesakit kanak-
kanak di bawah umur 3 tahun belum
dapat dipastikan.

Kesakitan neuropathic:

Gabapentin diindikasi untuk rawatan
sakit neuropathic termasuk diabetes
neuropati, pasca-herpes neuralgia dan
sakit saraf trigeminal di kalangan
orang dewasa berumur 18 tahun dan
ke atas. Keselamatan dan
keberkesanan pada pesakit yang
berumur di bawah 18 tahun belum
dapat dipastikan.

2. Bagaimana GABAPENTIN
berfungsi
Gabapentin adalah sejenis ubat yang
digunakan untuk merawat epilepsi dan
peripheral neuropathic pain (sakit
yang berpanjangan yang disebabkan
oleh kerosakan saraf).

3. Sebelum menggunakan
GABAPENTIN
- Bila tidak boleh menggunakan
JANGAN AMBIL ubat ini jika anda
alah (hipersensitif) kepada gabapentin
atau mana-mana bahan-bahan lain.

Berhati-hati ketika mengambil

Gabapentin

- Jika anda mengalami masalah buah
pinggang, doktor akan menetapkan
jadual dos yang berbeza

- Jika anda ada menjalani rawatan
hemodialisis, beritahu doktor anda

- Jika anda mengalami sakit dan/atau
lemah otot

- Jika anda mengalami tanda-tanda
seperti sakit perut yang berterusan,
merasa sakit dan jatuh sakit hubungi
doktor anda dengan segera kerana ia
mungkin gejala pankreatitis.
Sebilangan kecil pesakit yang
menerima rawatan anti-epilepsi
seperti gabapentin megalami
gangguan perasaan untuk
membahayakan atau membunuh diri
mereka sendiri. Jika pada bila-bila
masa anda mengalami perasaan
sebegini, segera hubungi doktor
anda.

Mengandung dan menyusukan anak
Hamil:

Disebabkan kekurangan kajian yang
mencukupi, maka adalah disyorkan
gabapentin hanya digunakan semasa
hamil sekiranya potensi faedah
melebihi potensi risiko kepada janin.

Menyusukan anak:

Gabapentin dirembeskan ke dalam
susu manusia. Oleh kerana kesan ke
atas bayi tidak diketahui, hendaklah
berhati- hati apabila memberi
gabapentin kepada ibu yang
menyusukan anak.

Penggunaan kepada ibu yang
menyusukan anak harus dihadkan
hanya sekiranya manfaat jelas lebih
besar daripada risiko.

- Sebelum anda mula
menggunakannya
Sekiranya anda mengalami masalah
buah pinggang, gangguan sistem saraf,
gangguan pernafasan atau anda
berumur lebih 65 tahun, doktor anda
mungkin menetapkan rejimen dos
yang berbeza.

Beritahu doktor atau ahli farmasi anda
jika anda mengambil atau baru-baru
mengambil sebarang ubat untuk
sawan, gangguan tidur, kemurungan,
kebimbangan, atau masalah saraf atau
psikiatri yang lain.

- Jika mengambil ubat-ubat lain

Sila beritahu doktor atau ahli farmasi
anda jika anda sedang mengambil atau
baru-baru ini mengambil sebarang
ubat-ubatan lain, termasuk ubat-
ubatan yang diperolehi tanpa
preskripsi dari doktor.

Jika anda mengambil sebarang ubat-
ubatan yang mengandungi morfin,
beritahu doktor atau ahli farmasi anda
kerana morfin boleh meningkatkan
kesan gabapentin.

Jika gabapentin dan antasid yang
mengandungi aluminium dan
magnesium diambil pada masa yang
sama, penyerapan gabapentin
mungkin akan berkurangan. Oleh itu,
adalah disarankan gabapentin diambil
sekurang-kurangnya dua jam selepas
mengambil antasid.

Gabapentin dijangka tidak mempunyai
masalah interaksi dengan ubat-ubat
anti-epilepsi yang lain atau pil
kontraseptif oral.

Sesetengah ubat dan gabapentin boleh
mengganggu antara satu sama lain:

- Ginkgo

- Primrose Petang

- Ketorolac

- Hydrocodone

. Cara menggunakan GABAPENTIN

Ambil secara oral, bersama atau
tanpa makanan, dengan segelas air.

- Berapa banyak harus digunakan
Ikut arahan doktor atau ahli farmasi
anda dengan teliti. Ia mungkin berbeza
dari maklumat di dalam risalah ini.
Jika anda tidak memahami arahan
pada label ubat anda, sila rujuk kepada
doktor atau ahli farmasi.

Epilepsi, dos yang biasa adalah:

- Orang dewasa dan remaja:

Ambil kapsul seperti yang diarahkan.
Doktor selalunya akan menambah dos
anda secara beransur-ansur. Dos
permulaan biasanya ialah antara 300
mg dan 900 mg sehari.

Selepas itu, doktor boleh menambah
lagi sehingga maksimum 3600 mg
setiap hari.

- Kanak-kanak berumur 3 - 12
tahun:
Dos permulaan adalah dari 10 hingga
15 mg/kg sehari diberikan dalam dos
yang dibahagikan sama banyak (tiga
kali sehari), sehinggalah dos yang
berkesan dicapai dalam tempoh tiga
hari. Dos berkesan untuk pesakit
berumur 5 tahun dan ke atas adalah 25
hingga 35 mg/kg sehari diberikan
dalam dos yang dibahagikan sama
banyak (tiga kali sehari).
Dos berkesan untuk kanak-kanak
berumur 3 hingga 5 tahun adalah 40
mg/kg sehari diberikan dalam dos
yang dibahagikan sama banyak (tiga
kali sehari).
Selang masa maksimum antara dos
tidak boleh melebihi 12 jam.

Kesakitan akibat kerosakan pada
saraf, terutamanya pada bahagian
kaki dan tangan, dos yang biasa
adalah:

- Dewasa:

Ambil kapsul seperti yang diarahkan.
Doktor selalunya akan menambah dos
anda secara beransur-ansur. Dos
permulaan biasanya antara 300 mg
dan 900 mg setiap hari. Selepas itu,
dos boleh ditingkatkan sebagaimana
yang diarahkan oleh doktor, sehingga
maksimum 3600 mg sehari.

- Jika anda mempunyai masalah
buah pinggang atau sedang
menerima rawatan hemodialisis:

Doktor boleh menetapkan dos

dan/atau jadual dos yang berbeza jika

anda mempunyai masalah dengan
buah pinggang atau sedang menjalani
rawatan hemodialisis.

Dyna Gabapentin Capsule boleh
didapati dalam kekuatan 300 mg. Ia
tidak bersesuaian untuk digunakan
pada sesetengah kadar dos yang
diluluskan untuk gabapentin; di dalam
kes-kes tersebut keluaran gabapentin
lain pada kekuatan yang berbeza yang
telah diluluskan perlu digunakan.

- Bila perlu digunakan
Ikut arahan doktor atau ahli farmasi
anda.

- Berapa lama perlu digunakan
Teruskan penggunaan ubat ini untuk
tempoh masa yang ditetapkan oleh
doktor anda.

- Jika terlupa menggunakan

Rujuk kepada doktor atau ahli farmasi
anda tentang apa yang perlu dilakukan
jika anda terlupa menggunakan ubat
ini.

Ambil dos yang terlepas sebaik sahaja
anda teringat. Sekiranya sudah hampir
masa untuk dos seterusnya, abaikan
dos terlepas dan tunggu untuk
mengambil dos seterusnya pada masa
biasa. Jangan ambil dos berganda
untuk menggantikan dos yang
tertinggal.

- Jika mengambil berlebihan (terlebih

dos)

Hubungi doktor anda dengan segera
atau pergi ke Jabatan Kecemasan
hospital terdekat, jika terambil dos
berlebihan. Ini perlu dilakukan
walaupun tiada sebarang kesan

keracunan atau rasa tidak selesa. Anda
mungkin memerlukan rawatan
perubatan segera.

Pengambilan ubat ini secara
berlebihan mungkin menyebabkan
sedasi, ataksia, pertuturan tidak jelas,
nystagmus, gangguan pergerakan, dan
gangguan pencernaan. Dalam kes-kes
yang lebih teruk, pesakit mungkin
mengalami hipotensi dan depresi
sistem saraf pusat yang teruk sehingga
memerlukan intubasi.

. Semasa menggunakan

GABAPENTIN

- Perkara vang perlu dilakukan
Ambil ubat anda mengikut arahan
doktor.

Maklumkan kepada semua doktor,
doktor gigi dan ahli farmasi yang
merawat anda bahawa anda sedang
menggunakan GABAPENTIN.
Beritahu doktor anda dengan segera
jika anda menjadi hamil semasa
menggunakan ubat ini.

- Perkara yang tidak boleh dilakukan
Jangan menghentikan atau berhenti
mengambil GABAPENTIN dengan
mendadak, kecuali dinasihatkan oleh
doktor anda. Jika perlu, doktor akan
menghentikannya secara berperingkat
dalam tempoh sekurang-kurangnya 1
minggu.

Jangan mula mengambil sebarang ubat
baru tanpa berbincang dengan doktor
atau ahli farmasi anda.

Jangan berkongsi GABAPENTIN
dengan sesiapa, walaupun mereka
mempunyai simptom atau penyakit
yang sama.

- Perkara vang perlu diberi perhatian
Memandu dan menggunakan jentera
Gabapentin boleh menjejaskan
keupayaan untuk memandu atau
mengendalikan mesin. Jangan
memandu atau mengendalikan jentera,
sehingga dipastikan bahawa ubat ini
tidak memberi kesan kepada
keupayaan anda untuk melibatkan diri
dalam aktiviti-aktiviti ini.

. Kesan-kesan sampingan

Seperti ubat-ubatan lain,
GABAPENTIN boleh menyebabkan
kesan sampingan, walaupun bukan
semua orang mengalaminya.

Jumpa doktor atau ahli farmasi anda
dengan segera jika anda mengalami
sebarang kesan sampingan selepas

menggunakan ubat ini.

Kesan buruk yang paling biasa
dilaporkan adalah rasa mengantuk,
pening, ataksia (kurang keupayaan
mengawal pergerakan otot), dan
keletihan.

Kesan psikiatri termasuk kekeliruan,
kemurungan, dan ketakutan, dan lebih
jarang lagi, halusinasi dan psikosis
(gangguan mental dengan gejala,
seperti delusi atau halusinasi).

Kesan buruk yang lain termasuk
kegagalan ginjal, reaksi alergi,
alopecia (keguguran rambut),
angioedema (bengkak pada kulit),
sakit dada, hepatitis, sakit kuning,
gangguan pergerakan seperti
choreoathetosis (pergerakan yang
tidak terkawal), dyskinesia
(kepayahan dalam melakukan
pergerakan voluntari) dan distonia
(gangguan pada pergerakan, akibat
dari pengecutan otot berpanjangan
yang menyebabkan berpusing dan
pergerakan berulang- ulang atau
postur yang tidak normal), berdebar-
debar, trombositopenia (jumlah
platelet yang luar biasa rendah), dan
tinnitus (bunyi deringan dalam
telinga).

Hubungi doktor anda dengan segera
atau pergi ke Bahagian Kecemasan di
hospital terdekat anda jika anda
mengalami masalah pernafasan seperti
pernafasan perlahan, sesak atau lemah
selepas mengambil ubat ini kerana ia
boleh menjadi tanda tekanan
pernafasan.

Anda boleh melaporkan sebarang
kesan sampingan atau kesan advers
ubat kepada Pusat Pemantauan Kesan
Advers Ubat Kebangsaan melalui
laman web npra.gov.my (Consumers
— Reporting Side Effects to Medicines
(ConSERF) or Vaccines (AEFI)).

. Cara penyimpanan dan pelupusan

GABAPENTIN

- Penyimpanan

Jauhi ubat daripada kanak-kanak
Lindungi daripada cahaya
Jangan simpan melebihi 30°C

- Pelupusan
Ubat-ubatan tidak harus dilupuskan

melalui air buangan atau sisa isi
rumah. Sila rujuk kepada ahli farmasi
anda mengenai cara yang betul untuk

11.

melupuskan ubat yang tidak
diperlukan lagi. Langkah-langkah ini
dapat membantu melindungi alam
sekitar.

Maklumat lanjut

- Rupa dan warna produk

Kapsul berwarna kuning bersaiz ‘1’,
mengandungi sebuk keputih-putihan.

- Bahan-bahan kandungan
- Bahan aktif
Gabapentin

- Bahan tidak aktif
Magnesium Stearate, Lactose Powder
& Corn Starch

- Nombor MAL
MALI17055007AZ

